
Altesame 3 600 eerstejaarstu-
dente het die naweek in die
Noordwes-Universiteit (NWU)
se koshuise op sy drie kampus-
se ingetrek.

Die eerstejaars, sommige ver-
gesel deur hul ouers, het sedert
Vrydag van oor die land heen
na die universiteit se onder-
skeie kampusse gekom.

By die Kasteel-dameskoshuis
op die NWU se Potchefstroom-
kampus het huiskomiteelede
Saterdag met 'n kolwyntjie en
'n boekmerk gereed gestaan om
hul eerstejaarstudente te ver-
welkom. Op die boekmerk is
die woorde “My huis, my hart,
my land”.

Eerstejaarstudente van die
Soetdoring-manskoshuis, wat
vanjaar Kasteel se “sleepkos-
huis” is, wat beteken dat die
twee koshuise gaan saamwerk,
het ook gereed gestaan om van
die vroue se tasse en meubels
na hul koshuiskamers te help
dra.

By die Laureus-manskoshuis
het huiskomiteelede ook van

T

van die

se tasse en meubelstukke uit
hul motors help laai en na hul
onderskeie koshuiskamers ge-
dra terwyl die studente admini-
stratiewe sake gefinaliseer het.

Studente oor die hele kampus
het van oor tot oor geglimlag,
mekaar gehelp en gegroet soos
wat die kampus begin lewe kry
het. Vir van die ouers wat hul
kinders moes agterlaat, was dit
egter 'n bittersoet oomblik.

Nancia Kruger en haar man,
Deon, sé hul dogter, Ingrid (18),
vul hul huis in Pretoria met
Klank.

Ingrid, nou amptelik 'n inwo-
ner van Kasteel, gaan BSc-reke-
naarwetenskappe en ekonomie
studeer.

“Ons het saam met haar
vreeslik daarna uitgesien dat
sy moet kom, maar met die eer-
stejaarskamp al het ons agter-
gekom dat ek en Deon en die
honde sal moet leer om met
mekaar saam te lewe.

“Daar was altyd 'n Ingrid (in
die huis) en ons het geweet sy
is daar,” sé Nancia tranerig oor
haar jongste kind.

Deon het die verandering as
“moeilik” beskryf. Al is die eg-

het die

(19), Elsje

van die Kasteel

gehelp om in hul kamers in te trek. Hier bring Leighton Cloete (19, links) en Jaco Fourie (18) 'n eerste-
jaarstudent se yskas na haar kamer. Links: Anneke

(19) en Kirsten

paar se seun, n vyfdejaar-stu-
dent in ingenieurswese aan die
Universiteit van Pretoria,
steeds in die huis, erken Deon
dat Ingrid “die een is wat die
huis bymekaar hou en die
klank is”.

Selfs die twee honde het die
eerste paar aande wat sy nie
meer in die huis was nie om
haar kamer rondgedwaal.

Lushandre Horsley (17), oor-
spronklik van Johannesburg, is
Saterdag deur sy ouers, Clint
en Bernadette, en sy jonger sib-
be, Kal-lel (10) en Jubilee (5),
vergesel toe hy na Laureus ge-
trek het.

Hy begin vanjaar sy studie in
megatroniese ingenieurswese
en sien onder meer daarna uit
om laataande in die universi-
teit se biblioteek deur te bring.

Sy ouers sé hulle is hartseer
en voel oud met hul oudste
kind wat nie meer in die huis
gaan wees nie.

Sommige studente moes eers
teleurstelling oorkom voordat
hul studentereis by die NWU
kon begin.

Yani Willemse (18), oor-
spronklik van Hartbeespoort,
moes haar aanvanklike studie-
planne en universiteit binne 'n
week en 'n half verander.

Sy het verlede jaar voorlopi-
ge keuring gekry om ekonome-
trie aan die Universiteit Stel-

Deon, Ingrid en Nancia Kruger
van Pretoria die naweek by
Kasteel op die Noordwes
Universiteit se Potchefstroom-
kampus. Regs: Lizel en Yani
Willemse (18) in die Kasteel-
dameskoshuis se tuin.

Willemse (19) wys eerstejaarstudente waar hulle moet afdraai na die Minjonet-dameskoshuis.

lenbosch (US) te gaan studeer.
Haar vliegtuigkaartjie na die
Kaap en verblyf in 'n private
koshuis was reeds gereél.

Haar finale punt in wiskunde
aan die einde van haar ma-
triekjaar het egter meegebring
dat sy haar plek by die US ver-
loor het. Na die teleurstelling is
Yani en haar ma, Lizel, “baie
dankbaar” teenoor die perso-
neel by koshuisplasings wat ge-
help het dat Yani plek in Kas-
teel kon kry.

“Ek glo met my hele wese dat
God Yani gekies het vir hierdie
seisoen en dat sy moet blom
waar die Here haar plant. En
dit is nou hier by Kasteel,” sé
Lizel.

Yani gaan nou met haar stu-
die in BCom-bedryfsielkunde
begin omdat die NWU nie eko-
nometrie aanbied nie.

Sy oorweeg dit egter om in 'n
latere stadium dalk met behulp
van 'n oorbruggingskursus van
studierigting te verander.

Die eerstejaars sal tot 10 Fe-
bruarie aan die NWU se orién-
tasieprogram deelneem voordat
hul klasse amptelik op 12 Fe-
bruarie begin.

